
Japan, Philippines na defence
tenangzüktepba ana yanglu

Sjoerd Marijne India tetsür hockey
team head coach kümogo

Mkg nung online ajanga Electricity Bill agütsütettsü
Dimapur, January 15, 2026
(TYO): Department of Power
Nagaland (DoPN) ajanga
Mokokchung jila nung alirtemi
tan ita online ajanga Electricity bill
agütsütsü mapa tenzükogo.

Iba ajanga Mokokchung jila
kübok consumer temi Electrical
Office-i oa Electricity Bill
agütsütsü melena kidang nungi
dang online ajanga agütsütettsü.

Nübortemi portal
(www.dopn.gov.in) mesüra
Google Pay (open google pay
Electricity bill - Department of
Power Nagaland - Enter 11 digit
consumer number - Link
account - check the amount -
Confirm payment) ajanga
Electricity Bills agütsütsü akok.

Maneni, IT-Based Billing
System kübok electricity
consumers ajaki Residential
Rooftop Solar (RTS) enoktsü akok.

Iba ya February 29, 2024 nü
Ministry of New and Renewable
Energy (MNRE), Government of
India ajanga tenzükba "PM Surya
Ghar: Muft Bijli Yojana" kübok inyaker.

Iba scheme kübok residential
consumers-i IT-enabled towns
nung Rooftop Solar installations
enoktsü atema Centre aser state
sorkar nungi Rs 1.35 lakh tashi
subsidy angutsü akok.

Nübortemi solar energy ajanga
pei sasa electricity ngua grid supply
ajema atsüktsü aser electricity bills
tajemba akümtsü atema iba
scheme ajanga teyari agütsür.

Iba scheme atema Department
of Power, Nagaland (DoPN)-i State
Implementing Agency ama inyaktsü
aser tejangrartemi Nagaland Portal
for Rooftop Solar (RTS) nung
https://www.pmsuryaghar.gov.in
nung online ajanga tenüng agütsütsü
akok.

Mokokchung Aenjeti/
January 15(TYO) : Naga
nunger lanur techira aika lir,
saka Naga lima renloktsü asoshi
lanur senpet aser tashi
mamshitetba asoshi kanga dang
sasaa bilemer, kechiaser Naga
nunger lanur asoshi mapa mali
aser rongsen amshitsü makaba
ajanga Naga lima khuret ka nung
tsükdaker lir ta  ashi.

Naga nunger lanur zünger
90,000 shi lir,item lanurtem jagi
sorkar mapa dang bushir aser
sorkar mapa dang aginer.
Zünger alir lanurtemi pei
azüngba tashi temetetba aser
tokolok amshia nenoki pei
lenmang bushiteta taküm junga
alitsü renemangma ta adenshia
aliba Ao kaketshirtem ayongzüka
jembi.

Advisor T.N.Manen-isa

Naga nunger yimden ken o
süoka jembidang Naga nunger
yimden ken o ya joko küm 100
junga lemsatepa arura ser taküm
tenla aika agütsüogo aser asenok
aniadokogo saka telemtetba kati
maruteter,anungji koma sür
telemtetba tatembang kati
arutettsü asoshi asenok ajak
khuret asütsüla ta lemsatep.

Ao Kaketshir Mungdang
Mendenpur ketdangsüba nung
sentong tenzüka ao aser  Mekuli
Baptist Arogo Pastor
Rev.L.Wapang Longchar-i
Tsüngremer lenisüba jazüka
sarasademer tenzük,
Kr.Sentimongla ajanga ken
tajung ka aten  aser Mungdang
Choir ajanga “tatem Salem” ken
tenlokja sentong nung adener
ajungmeso, iba sülen AKM
Planning Committee, Convenor

Wb.N.Manen Pongen aser
Wb.Imkongnechit Jamir Local
Planning Committee,Convenor
tenati melepzüng o jembi iba den
ano menden toktsür aser menden
agizüker tenatia jembia aser
AKM ketdangpur tasentem
Tsüngrem nem bendanga agüja
MTBA Sr.Pastor Rev.Pastor
ajanga sarasademja liasü.

Sentong temer kelen ano
kenten menu sempet salaba
sentong tajung ka Chungtia
Kaketshir Telongjemi achayanga
agi aser iba sentong merakettsür
Wt.Imtimenla Addl.Secretary
Govt. of Nagaland liasü. Iba
sentong nung tsükong ajak
nungi shilem agiba den Dreamz
Unlimited,Hotpot aser Divine
Connection nungeria shilem agia
liasü.

(Maneni tapak 2 nung...)

Chungtia yimtak  AKM Inti Mungdang 70 Buba takok ngua tembangogo

2026 nungi 2029 küm tashi Ao Kaketshir Mungdang anitsüpurtem tenangzükba agiba mapang
tangokba noksa. (Chungtia, Jan. 15, 2026)

Chungtia, 15th Jan (TYO): Ao
Kaketshir Mungdang (AKM) 70
buba inti mungdang Jan 13 – 15,
2026 anogo asemnü yangi
Chungtia yimdak takok ngua
mungogo aser mungdang sangeri
bangzüng trok (6) renemogo.

Mezüngbuba bangzüngji,
kaketshir pei shisaliok bushiba
wadang nung alizüng tonga
zünger, teimbaka liyonga aotsü
asoshi pei taküm jenjang nung
takok menguteter. Anungji,
mapaküm shisaluyimba,
angazükyim nung, “Strategic
Skill & Career Conclave” dak
rangloker tim lenmang tesayuba
agütsütsü nükjidong nung, item
onük (i) shishilembaba tsütsü
(entrepreneurship), (ii) Mapa
balala tsütsü lentuyu (career
guidance), (iii) senotsü dak
sentakba shisatsü (financial
literacy), aser (iv) aroka bushiba
aser yangertetba tsütsü (research
& innovation) dak ajemdaker
tesayuba agütsütsü.

Tanabuba nung, AKM inti
mungdang amungba yimya nung
temelenshi ka nüngdakba ajiteta,
AKM noklangjungmung
(Centenary) sülenbo mungdang

ya anogo ananü (2 days), aser
teimtiba agi nübu meyirijang ka
(1000) dang jaoka amungtsü.
Ibai tejaoker yim (host village)
rongsenketzüng aser nübutok
tsütsü lalushibongba nungi
kümzüktsü mechi lir.

Asembubaji, AKM Hon
Jubilee nüngtem lapokba
Mokokchung Law College
(MLC) ajanga Temzüng Ozüng
angazükyim nung takutet jenti
adokdakja arudaki. Aji süaka, iba
college ajanga tanü alima ainba
den jangyumedema magütsüteter.
Anungji, tekaratiba nung Ao
Officer Telungjem (AOT) den
tongtepratepa MLC atema
nüngdakba mera kar agitsü AKM
ketdangpur aser Sanen Luden
nem nungloktsütsüogo.

Pezübuba nung, kaketshir
aser tsüraburtem nem tim
lenmang nung tetuyuba
agütsütsü asoshi, AKM-i Career
Paths aser Entrepreneurship dak
rangloker iba tsütsü mongintem
den sensaksem akaba aser
counseling agiba series ka
yanglutsü. Itemji official social
media sabang (YouTube,
Facebook, WhatsApp) amala

nung ayongzüka akatsü, aser
itemji teti ajak asoshi Lirem
Shisatsü angudak ka akümtsü.

Pungububaji, “Act East
Policy” mapa akümtsü asoshi
aser tetuyuba lenmang balala
yanglua inyaktsü atema
mejetmejeta Luden ka shimtsü.
Iba Luden-i lanurtem rongnungi
shirnok dak alakteta sempet ali
parnok, talisa English junga
jembitetba aser kentenmenü
(Music) nung ajemdaker, Asia
nung aliba yimtitem nung
Educational Institution aser
Economic Market-tem nung
shilem agidaktsütsü lenmang
bushitsütsü. Talisa, Science &
Technology aser Commerce
tsütsü skill acquisition (including
regional languages) kanga junga
angazükdaktsür kidanger lima
tesem balala nung mapa (Career
Placement) ngudaktsütsü
maparen inyaktsü.

Trokbuba nung, 2029 küm
Waromung nung AKM
noklangjungmung amungdang,
satemsatema raliwalitettsüsa
AKM-i sorkar den tongtepratepa
nüngdak maparen inyaktsü
merangtsü.

AKM 70 buba inti mungdang nung teinyaktsü bangzüng trok renem

Dimapur, January 15, 2026
(TYO): Nagaland Foothills Road
Coordination Committee
(NFHRCC) pur taküm atema
mezüngbuba senden January 15,
2026 nü base Office, Kher
Mahal, Dimapur nung menogo.

Senden nung adenertemi
Western Sumi HOHO (WSH)
President Shikaho Zhimomi aser
Ao Senso Telongjem, Dimapur
(ASTD) Vice President Dr.
Imchameren na akümli
tembanger aoba atema mangyim
tetushi agüja liasü.

Tenaprong ya Naga nunger
lennir tajungtem liasü aser
NFHRCC takok ngua inyaka
aruba nung shilem tajung agia
arua liasü ta senden nung
adenertemisa ashi.

Lotha Hoho-i January 21,
2026 nü Baghty Division kübok
Merapani 0 Point nungi Doyang

Bridge, Governor's Camp,
Liphanyan Village tashi külemi
semdanga aotsü sentong atongba
atema pelaba den amalitepa
yariteptsü senden nungsa lemtet.

Iba sentong nung Lotha
CSOs, print & digital media,
Departmental ketdangsürtem
aser Contractor tem adentsü.

Senden nung adenertemisa
SASCI Loan Scheme kübok 2
Lane Foothills Road Construction
indang 2nd Phase nung tanüngba
PWD Divisions nung Work Orders
ajak agüjang ta sorkar nem
takhangba agütsüba rongshitsü
bangjemtepa liasü.

Baghty division kübok apu 5
yangluba contractor tem nem
NPWD, Road & Bridge ajanga
Galvanized steel Structure
materials agütsütsü ayongzüktsü
atema senden nung adenertemisa
bangjemtep.

Taküm atema NFHRCC mezüngbuba senden amen

Dimapur, January 15, 2026
(Agencies): Myanmar nung
NSCN-K (Angmai Mulatonu)
aser NSCN-K (Yung Aung)
tsüngda khatepba atema
tebilemtsü tulu abener aser rara
balala nung Naga nunger
takümtem samaogo aser tensa
mejungi küma lir ta Global Naga
Forum (GNF)-i metetdaktsü.

January 9 nü lendong
atalokba sülen ano January 12 nü
tayang küpzüktepba khatepba
ajanga tensa kanga mejungi
kümogo ta parnoki ashi.

Külem Naga nunger
tepsetettepba atema metentsü kuli
kecha mali. Telungpur teloktem
tsüngda prangpong amer raraba
ajanga tetsübu, telemsa aser
takoksa ang ajurur ta GNF-isa ashi.

"Naga nunger kati Naga
nunger ka dak injang khaloktsüba
shia asen nübortem telongjem
raksar aser Naga loktiliba

tashimait kümdaktsür" ta
parnokisa metetdaktsü.

Tensa mejungi akümba ajanga
GNF-i January 14 nungi 16 tashi
Layshi jila nung Naga New Year
benjung nung adentsü aliba athir
ta parnokisa ashi.

Naga teloktemi ozüng alema
inyaksangshiba anentsü aser nenok
tsüngda olemtep ajanga ken o tem
angatetteptsü ayongzüker. Nenok o
nenok na raraba ajanga civilian tem
ang akoksar, aser talisa tetsütem,
lanurtem aser yimtsüngtem tetsübu
tia nung alir, ta GNF-isa ashi.

Parnokisa eastern Naga
tesemtem nung aliba Naga
teloktemi aremzüktsü aser
tebilemtsü bena inyaksangshitsü
mepishia metetdaktsüogo.

GNF-isa tasüba ajuruba
kibongtem den mangyim
lemsatepba aser yirua alirtem
tekaraba nung taneptsü angutsü
moatsüba osang metetdaktsüogo.

GNF-i eastern Naga lima nung raraba aitsür

Sangphur nung Tsungkamnyo Mini-Hornbill benjung mungogo

Dimapur, Aenjeti/January 15
(TYO): Sangphur yimsüng nung
Tsungkamnyo Mini-Hornbill
benjung mungogo. Iba sentong
nung Advisor for Youth
Resources & Sports aser
DPDB Shamator mendenbuba,
S. Keoshu Yimchunger tetushi
tejaoker liasü.

Sentong nung Member of
Parliament (Lok Sabha),
Government of India PRO
Sanglipong S. Panger aser
Longsa Village Council
züngsemtemia shilem agia liasü.

Sentong nung o jembiba
mapang S. Keoshu Yimchunger-
i tejaokertem ajak pelashishia
agizük aser Mokokchung district
nungi aru iba benjung nung shilem
agiba atema Longsa Village
Council dang kanga pelaba
lemsatepba den iba ajanga kin
ana tsüngda tesendaktep tajung
aliba sayur ta ashi.

Paisa, Aoer temi Yimkhiung
limai Khrista tamangba yimsü
aser shisaluyim bener arutsüba
indang lemsatep aser Yimkhiung
nungertem Sema aser Aoer
missionary tem ajanga Khrista

tamangba yimsü agizük ta ashi.
Mannei pai, Aoertem ya

mezüngpurtem ama maneni
Naga nungertem len anidar ta
shisem.

Longsa Village Council den
külemi Tsungkamnyo benjung
amungba ajanga  Sangphur aser
Longsa yimtsüng na
tesendaktep tashi taitba
akümtsü aser Aoer o
Yimkhiung nunger na adianu
ama tali longjemdaktsütsü
imlaba pai lemsatep.

Sentong nungsa Longsa
Village Council Chairman
Akangjungshi-i, parnok jaokba
atema Sangphur  Village
Council dang kanga pelaba
lemsatep aser yimtsü ana
tsüngda tesendaktep ta li
akangshitsü tejangraba aliba
lemsatepa liasü.

Paisa,  tarutsü nung
Aoertem benjung amungba
mapang Sangphur yimtsü
jaoktsü, aser iba ajanga kin
anaprongla nem pei takar
sobaliba lemsateptsü asoshi
maongka agütsütsü, aser kasa
mapang nung iba ajanga

Yimkhiung aser Ao kin tsüngda
tesendaktep takangba
kümdaktsütsü, ta ashi. Paisa,
Tsungkamnyo benjung
amungba mapang Sangphur
nunger  atema temaotsü
meshizükja liasü.

MP, S. Supongmeren Jamir
tenüng nung Sanglipong S.
Panger-i, benjung salem
lemsatepa liasü, shiba temang
majungba ajanga sentong nung
shilem magitet. Paisa, Aoer
aser Yimkhiung nunger aser
talisa Sangphur nunger den
tesendaktep ya maneni
renlokyonga aotsü ta ashi.

Paisa, tesendaktep tajung
yangluba ajanga lokti tajungba
kümdaktsür ta ashi. Panger-isa,
pa Sangphur yimtsüng den
mapang talangka nungi
sendaktepa aruogo aser maneni
tajungba küma aotsü ta ashi.
Maneni pai tenure
matemdangsa pa aser MP-i
Sangphur yimtsüng semdangtsü
ta tenangzükba agütsü.

Sentong nung sobaliba
tsüngsang aser  tanga
sentongtem saya liasü.

Dimapur, Aenjeti/January 15
(TYO): Nagaland Angh Ajay
Kumar Bhalla-i sangdong ka
ajanga Yimkhiung nungertem den
Tsungkamnyo benjung salem
lemsatepogo.

Iba aluroba benjung ya
tenüngsang agütsüba, lokti-i tzü
mopung aser arem shiruru
akümtsübuba sayuba, meranga

inyakba aser tetsü tebou mapang
nungi benshia aruba sobaliba
sayaba aser lepareprangshiba
mapang ka lir.

Iba benjung ajanga yimjung
tesunep, telongjem aser sobaliba
meraket akangshidakjang. Ni
ajak yimjiyimjung, anema aliba
aser maneni terenlok atema imlaja
atar, ta Angh-isa metetdaktsü.

Angh-i Tsungkamnyo benjung salem lemsatep

Yimkhuing tetsürtemi sobaliba sütakba sayaba noksa nung angur.

Dimapur, Aenjeti/January
15 (TYO) : SBI Chedema
Branch indang ki tasenba
January 14, 2025 nü Keyake,
P. Khel, Kohima Village nung
semzükogo,  kong tetushi
tesemdanger  ama Dr.
Dziesekhrielie Pienyü, Vice
Chairman (Development), P.
Khel Council, Kohima Village
dena liasü.

Dr. Pienyü-i iba sentong
nung jembidang, branch tesem
tasenbai belenba ajanga iba
tesem nung aser Chedema aser
Rüsoma densema anasa
yimtsüngtem nung nütsüng
yongsük züina aoba nung
banking nüngdakba peritsütsü,
ta ashi.

Branch staff temi bendanga
agütsür mapa shidak inyakba
asoshi pai tenüngsang agütsü
aser iba tesem nungi nüburtem
ajangzüktsü imlar ta ashi.

Paisa P. Khel Council aser
nüburtemi bank den yariteptsü
ta shia liasü.

Assistant General Manager,
RBO Hubert Wungshim-i linük

nung rongsenketzüng ainba ya
banking den kanga junga
sendaktepa lir ta ashi aser
banking services tajungba
akumba ajanga terenlok alitsü
aser nüburtem ajangzüktsü
imlar ta ashi.

Paisa yangji aliba nüburtem
dang arok aintsü asoshi
amalitep akatsü ayongzüka
liasü.

Keyake Welfare Board
tenüng nung chairman
Kevingutso Rutsa-i jembidang,
iba branch tajungtiba nung
maparen inyaktsü atema
yariteptsü ta ashik.

Banks aser customer
tsüngta tesendaktep ya
tangatettep nung lir aser tesem
belenba ajanga iba tesem nung
rongsenketzüng tajungba
akumtsü, ta Rutsa-i ashi.

Rev. Fr. Paulus sdb, Asst.
Parish Priest , Christ King
Church, Kohima Village ajanga
iba bank tasenba meshiteta
sarasadem aser  tetushi
tesemdangeri-i ribbon mejeba
branch lapokja liasü.

SBI Chedema Branch tesem tasenbai melenogo

Dimapur, Aenjeti/January 15
(TYO): Petroleum Dealers'
Association for Dimapur,
Niuland and Chumoukedima
(PDADNC)-i sangdong ka
ajanga, lokti inti senden January
17 nü nikongtsütsü 3 ako nungi
tenzüka Grand Vista, Walford,
Dimapur, Nagaland nung

amungtsü ta metetdaktsüogo.
Iba senden nung züngsem

ajak dena sensaksem nung
shilem agitsü pelashishia
jaokogo. PDADNC-isa,
PDADNC küboki maitba retail
outlets Proprietors tema iba
senden nung arua shilem agitsü
pelashishia jaokogo.

PDADNC senden ayonger

Dimapur, Aenjeti/January 15
(TYO): Kohima Deputy
Commissioner B. Henok
Buchem-i sangdong ka ajanga,
Heads of Departments (HoDs)
ajak dang Republic Day
anogomung atema invitation
card aser car passe tem January
22 nü nungi Deputy
Commissioner, Kohima Office
kübok Establishment Branch
nungi agizüktsü

metetdaktsüogo.
Kohima Headquarters nung

mapa ata aliba office
tekolaktem aser Kohima Sadar
(Urban and Rural) kübok Gaon
Buras tem January 26 nü
Nagaland Civil Secretariat
Plaza, Kohima nung Republic
Day sentong nung kechi südir
süaka adentsüla, ta kasa
sangdong ajanga
metetdaktsüogo.

RD atema HoD tem pass Jan 22 nü nungi agütsütsü

Dimapur, Aenjeti/January 15
(TYO): PM Vishwakarma
Marketing and Entrepreneurship
Orientation Workshop January
15 nü DC Conference Hall,
Kohima nung agiogo.

Sorkar scheme balala,
marketing strategies, financial
literacy aser business
formalisation dak sendakba nung
artisan aser entrepreneur tem
nem tangazükba agütsütsü asoshi
iba sentong ya ayongzüka
agiogo.

Iba sentong ya Ahunle Tep,
General Manager, District
Industries Centre (DIC),
Kohima-i lokti pela agizükba o
jembia tenzük, shibai PM
Vishwakarma scheme kübok
entrepreneurship aser local
artisans tem shishilembadak

balala atema renema alitsü koda
tongtibang iba indang lemsatepa
liasü.

Ministry of MSME asre state
sorkar kübok scheme tem dak
sendakba nung mezüngbuba
technical session ya Inspector of
Industries, DIC Kohima
Pezalhoulie Kets-i agia liasü.

Pai  MSMEs atema central
aser state nati nongita yariba
mechanism tem indang
metetdaktsü.

EDP, branding, advertising
aser packaging dak sendakba
nung tanabuba session ya Non-
Farm Livelihoods, District
Mission Management Unit,
NSRLM, RD Kohima
Vilalhounuo Solo-i agi.

Lai, osettem tangar nem
metetdaktsütsü aser

shishilembadak toktepa
yoktettsü atema branding,
advertising aser kanga junga
aleper ayoktsü koda tongtibang
iba indang lemsatep.

Tasembuba session Senior
Consultant, EY Rahul Sahani-i
agi. Pai shishilemba atsülanga
aotsü atema formally
züngoksemba aser digital
integration tajangzük indang
tangazükba balala agüja liasü.

Financial literacy aser banking
dak sendakba nung pezübuba
session ya Senior Branch
Manager, Punjab National Bank
Thangchinmuan Hangzo
lenisüba nung agia liasü. Pai, tila
teri entrepreneur tem atema
banking inyakyim, credit
facilities aser financial discipline
indang tangazükba agütsü.

Kohima nung PM Vishwakarma Marketing and
Entrepreneurship Orientation Workshop agiogo

PM Vishwakarma Marketing and Entrepreneurship Orientation Workshop sentong nung
tangokba noksa yangi angur

2026 nungi 2029 tashi AKM ketdangpurtem yamai alitsü.
Tir Lanulemba Longchar Süngratsü AKTM
Tatong Tir Bendangnangba Chungtiayimsen TKM
Tongti Zülur Aomayang Longkumer Waromung JKTM
Repsem Zülur Arenlong Imsong Longkong LKM
Shisaliok Zülur Imlikokba Kichu Khensa OKM
Sobaliba Zülur Akangnungba Aier Longpha AKTM
Saisapong Zülur Watinungsang Aonokpu JKM
Metetpela Zülur Nukshimetem Jamir Longmisa OKM
Sanen luden yamai  alitsü:
Sentisoba Jamir Longsa OKM
Moaakum Imchen Longkhum OKM
Akangmeren Moayimti TKM
Imnanungsang Ao senden TKM
Aridong Mopungchuket AKTM
Imchalemba Walling Süngratsü AKTM
Imliakum Mulongyimsen     JKTM
Shiluti Longkumer Mulongkimong     JKTM
Imlinok Chuchuyimlang LKM
Lima Lemtur Kangtsüng LKM
Limasashi Nokpu JKM
Sentimeren  Longkumer Lirmen JKM

Chungtia yimtak  AKM... (TAPAK 1 NUNGI...)

New Delhi, January 15
(Agencies): Brihostibarnü
Supreme Court-i Election
Commission dang Kerala nung
special intensive revision (SIR)
mapatong kübok draft electoral
rolls nungi agienba tenüngtem
sangdongang, ta tuyuogo.

Chief Justice Surya Kant-i
aniba bench-isa Election
Commission dang, electoral roll
nungi agienbertemi tashishiba
agütsütsü atema mapang
züngzüktsüba nungji hopta ana
shi bendenlokjang, ta
metetdaktsü.

Ajioda Election Commission
atema ken o jembitsüri, SC-i
tuyuba ama hopta ana mapang
atsülangtsütsü atema jembitsü,
ta ashi.

Kerala nung special
intensive revision (SIR)
inyakyim anema temepishiba
ken o aika benoka lir, aser ken
o benokertem rongnung IUML
nungi PK Kunhalikutty, CPI-M
nungi MV Govindan Master

aser CPI State Council
densema lir.

Tang agiba SIR inyakyim
kübok technical aibelen ajanga
voters aika tenüng agienogo,
ta temepishiba ken otem nung
shia lir.

Item ken o angadangba
mapang nung ken o benokertem
tenüng nung jembitsüri, SIR
agiba sülen sangdongba draft
electoral rolls nung tenüng lakh
24 jungna agienogo, ta
metetdaktsü.

Paisa, tenüng agienba
voters-i tashishiba agütsütsü
akok, ajisüaka electoral roll
nungi agienba tenüngtemji
mesangdonger, anungji tenüngji
sangdongtsüla, ta mepishia
liasü.

Paisa, draft rolls nungji
voters karbo süadoker ama shia
lir aser karbo state adener
tangalen alir ama shia lir; iba
inyakyim teladak masüba
ajanga talisa yimtsüng nung
alirtemi timtem ajangshir, ta

metetdakja liasü.
Tamalen Election

Commission-i enumeration
forms agütsütsü atema
December 4 nungi December
11 tashi mapang agüja liasü,
saka court-i tiyongtsü aiba sülen
December 18 tashi anogo
atsülanga liasü.

Item temepishiba nung
ajemdaker bench-i, draft
electoral rolls nungi agienba
tenüngtemji sangdongtsüla aser
item tenüngji gram panchayat
offices mesüra yimtsüngtem
nung aliba public office tem
nung sayatsüla, ta tuyu.

Bench-isa, draft electoral roll
nungi agienba tenüngtemji ajaki
angutsüsa Election Commission
indang official website nunga
upload asütsüla, ta metetdaktsü.

"Nüburtemi timtem
ajangshira Election
Commission-i ano mapang
atsülangtsütsü atema bilema
alitsüla," ta bench-isa
metetdaktsü.

SC-i Kerala nung voters rolls nungi agienba tenüng sangdongtsü tuyu

January 15, 2026 nü New Delhi nung Ato kilonser Narendra Modi, Lok Sabha Speaker Om
Birla, Rajya Sabha Deputy Chairman Harivansh Narayan Singh aser tangartem 28buba
Conference of Speakers & Presiding Officers of Commonwealth Countries (CSPOC) nung
adenba noksa nung angur.

January 15, 2026 nü Nagpur nung Union Minister, Nitin Gadkari den par kibong züngsemtemi
polling booth ka nung vote agütsüba sülen tangokba noksa nung angur. Brihostibarnu Nagpur
Municipal Corporation elections agiogo.

Wb. Imyangluba (Waromung)
Jan 15, 1941  -  Jan 15, 2026

Onoki meima aliba tsürabur, Wb. Imyangluba (Waromung)
arishi küm 85 ajungba atema Tsüngrem nem tenüngsang agütsür.

Tsüngremi ano maneni tsürabur nem anema aliba taküm den
külemi arishi anogo moajang, ta sarasadema amonger.

~ Chirnur, Semchirtem aser Kinungertem.

KÜM 85 AJUNGBA TEPELA LEMSATEPER

New Delhi, Aenjeti/January
15 (Agencies): 77buba
Republic Day sentong nung
tetushi tejaokertemji European
Union nung lenirtem- Antonio
Costa aser Ursula von der
Leyen na asütsü, ta
Brihostibarnü Ministry of
External Affairs (MEA)-i
metetdaktsü.

January 25 nungi tenzüka
Antonio Costa aser Ursula von
der Leyen nati anogo asemnü
tashi India semdangtsü aser iba

Kolkata, January 15
(Agencies): Taküm West
Bengal nung assembly election
agitsü lia West Bengal kübok
district teimbaka nung Congress
lenirtemi tangar party den
meloktepnüba lemsatepogo, ta
osang ka ajanga metetdaktsü.

Tawa West Bengal Pradesh
Congress Committee
(WBPCC)-i district nung
lenirtem dang teloktep aser
tangar den menden lemsar
tokteptsü dak sendakba nung
pei tebilemba lemsatepang, ta
metetdakja liasü. Ajioda
lenirtem teimbakati, kechi südir
süaka taruba election nung
party-i tangar den meloktepi
tokteptsüla ta lemsatepogo.

WBPCC-i district balala
nung lenirtem dang, CPI(M)-i
aniba Left Front, mesüra
Trinamool Congress, mesüra All
India Secular Front (AISF)
mesüra Trinamool Congress
nungi anentsüsang, Hamayun
Kabir-i tenzükba Janata
Unnayan Party den lokteper
toktep nung koda?, ta
asüngdanga liasü.

District ana nungi lenirtemi
dang party-i CPI(M)-i aniba
Left Front den lokteper
tokteptsüla, ta lemsatepa liasü.
Iba Front ya 2016 West Bengal
Assembly elections mapang
nung tenteta liasü aser taoba
Lok Sabha election nunga iba
Front liasü.

Iba denji külemi district lenir
ajaki Trinamool Congress denbo
lokteptsü memelung.

Ano külen Chief Minister
Mamata Banerjee aser
Trinamool Congress general
secretary Abhishek Banerjee
natia Congress den lokteptsü
atema mejembir, ta
metetdaktsüogo.

Left Front nung aliba party

kari memelungaka West Bengal
nung CPI(M) lenirtemibo
Congress den lokteptsü
melunga lir, ta shiogo.

WBPCC lenir kati, "Menden
lemsar tokteptsü atema
telemtetbaji party bangdak
lenirtem mesüra All India
Congress Committee (AICC)-i
agitsü. State nung lenirtemi
district-level nung lenirtem dang
parnok tebilemba asüngdangba
dang lir," ta metetdaktsü.

Paisa, Bengal nung party
lenirtem teimbakati tangar den
melokteptsü tebilemba
lemsatepba osangji WBPCC-i
AICC nem metetdaktsütsü, ta
ashi.

Kolkata nung yimtenren
nung mongin kati, "2026
Assembly election nung
menden lemsatsüji tasak asütsü.
2016 küm nungi Left Front-
Congress tangatetba lateter
lenir anaji taoba mapang
CPI(M) general secretary asür
Sitaram Yechury aser taoba
mapang West Bengal Congress
Tir Adhir Ranjan Chowdhury na
lir. Yechury süadokba sülenbo
item amaji telung nung
inyaktsüsa CPI(M) central
leadership nung lenir mali aser
Congress party nung tongti
telemtetba agiba tentet nung
Chowdhury züngdokogo," ta
metetdaktsü.

West Bengal nung
Legislative Assembly elections
taküm March-April nung
agitsüa akok. West Bengal
Legislative Assembly kümsük
taküm May 7 nü tembangtsü.

Taoba state assembly
elections 2021 küm March-April
nung agia liasü aser iba election
nungji All India Trinamool
Congress-i menden 294 nungi
menden 215 tashi nung takok
ngua sorkar aküm.

mapang nungji India-EU
tsüngda shishilembaba
tezüngzüktep-a agitsü imlar, ta
MEA-isa metetdaktsü.

2004 küm nungi India aser
European Union (EU) na
tsüngda asalentong tsütsü
partners lir.

Yaküm EU College of
Commissioners-i India
semdangba sülen nungi India-
EU tsüngda lenla aika nung
tesendaktep kanga junga
kümogo.

Ato kilonser Narendra
Modi-i jaokba nung ajemdaker
European Council Tir Antonio
Luis Santos da Costa aser
European Commission Tir
Ursula von der Leyen nati
January 25-27 anogotem nung
India semdangtsü aser January
26 nü 77buba Republic Day
tongti sentong nung tetushi
tajeokertem asütsü.

Lenir ana leniba nung
January 27 nü 16buba India-EU
Summit amentsü.

Republic Day nung EU lenirtem tetushi tejaokertem asütsü

Bengal election nung Congress-i
tangar den meloktepi tokteptsü

January 15, 2026 nü Jaipur nung Indian army contingent kati
78buba Army Day Parade nung shilem agiba noksa nung angur.

Mepaitoktetba onük 16

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Yakanü Chungtia yimti nung Ao Kaketshir Mungdang
lokti senden sentong nung tongti tesemdanger,
Chief minister Wb. Neiphiu Rio-i ’16 Point

Agreement‘ ajanga Nagaland nung alirtem tajangzük anguba
aser angutsü alibatem ashidang, atangji, 16 Point
Agreement nung ya Naga nunger tajangzük angutsü kanga
junga rajema latetogo ta angatetdaktsüogo. Ajisüaka, küm
22 jakdangbo kasa nisungi 16 Point Agreement ya Naga
nunger anema latetba onüktem amai jembia election nung
takok ngur, pa leniba nung government akümba bilemteter.
Aji oda, 16 Point Agreement majung jembia government
kümer küm 23 buba nung 16 Point Agreement ya junger ta
jembitsüsa akümbaji, ashiko, tangatetba kati aruba tamaitsü
asütsüa akok. Atangji, tesüngmangtsükaji, Naga nunger
asoshi züngdangba (number) 16 ya tajung asü majung
mebendangtetaka, saka Naga nunger nem agütsüba
züngdangba (number)-ji 16 amai aiben tenjir aser iba
züngdangba 16 mezüng tenjiba 1951 küm May 16 nü Naga
nunger yimten balaka tenteta alitsü asü mesüra India
küboksa alitsü ta asüba onük nung teti asoshi telemtetba
agitsü atema ‘plebiscite’ agiba anogo liasü aser iba sülen
India den Naga nunger lenirtemi Naga People’s Convention
tenüng nung India den tangtettep onük 16, koba dang 16
Point Agreement ta ajar, iba onük 16 nung amendaker India
telongjem kübok  16 buba state Nagaland state aküm. Aji
oda, kar Nagaland akümba onük 16 indang ya jembia jembia
kar Nagaland yimten nung takok angur aser karbo kasa onük
16 jembia jembia tamakok  angur ta Nagaland akümba onük
16 ya kar asoshi tajung, takok aser tepelatsü aser kar
asoshibo tamajung, tamakok aser tejashitsüka ka akümer.
Anungji, Naga nunger nübortem asoshibo aiben ’16 Point
Agreement’ ya tajung asü majungar mejangja, khen khen
tajung amato aser ano khenkhenbo tamajung amato ta
yimten lenirtemi jembiba sülen tenük amur anidaker.
Ajisüaka, asenok nübortema yamaji mesüi, joko asenoka
yimten nung tain kümerji, 16 Point Agreement indang ya
tangari kechi ashir ta masü saka asenokia koma angateter ta
asüba nung asenok lira, tangari asenok memesüshitettsü.
Atangji, kaket mezüngdang ser kaketji majung amato bilema
aitsü ama, asenoki aiben 16 Point Agreement ya
mezüngdang ser aija jembir aser ano pusemaka jembir,
ajisüaka kodang asenoki NPC o India government na
tsüngda zülutepba yimten onük 16 ya reprangdangdir, onük
16 pronglabo telok anapronglai mulunga agizüka renemba
“Agreement” bo masü ta reprangtettsü. Ajisüaka, onük 16
zülua alibatem rongnung telok anapronglai agizüka
renemba Agreement-temji, India telungjem kübok state
16 buba asütsüsa akümba state tasenba dangji Nagaland ta
ajatsü aser ibaji External Affairs Ministry kübok alitsü aser
iba state nung ali rongsen aser sobaliba kümzüka ayutsü
atema bendangertem temelaba melii iba state tasenbai
aitsü makoktsü asoshi Inner Line Permit amshitsüsa Bengal
Eastern Frontier Regulation 1873 ozüng benshitsü lateta
toktsübatem lir. Atangji, item terenemba onüktem jagi tanü
tashi Nagaland kümzüka arudagi. Aji oda, kodang
shisadangdir, Naga nungertemi aginüba ama Naga yimten
nüchiso mangu dang amshia alitsüba yimten jenjang
tajungtibajibo Nagaland state akümba mapa ya liasü ta
angatettsü. Atangji, India kübok melii balaka razüka orr Naga
nungertema pei yimten yimli lateta alitsü asoshi taküm
tenla dena agüja akangba mapang ka nung, India nung state
ka ser alitsü latetbaji yimten nung ‘yoka achiba’ amai ka
adoker, ajisüaka ano külen India sepaitemi Naga
nungertemi maremtsüsa reshikangshiba mapang ka nung,
iba timtem tiaji anendaktsütsü asosho India den tangatettep
kati arutetbajia Naga nunger asoshibo anisüngzük tuluka
liasü. Anungji, 1960 mapanga aser tanüa, Naga yimten
nüchiso tebilemtsü onük ya tatem kati arua melemtettet
tashibo India nungsa süaka Nagaland state akümbaji
telemtetba shitak aser tajung ka liasü ta angateter. Iba state
akümba ajanga tanübo Naga nungertema tangar menepa
tashitemetet küma shisa tenük lapoktetogo ta bilemer.
Anungji, iba tangatetba nung asenokbo 16 Point Agreement
aija melii, iba temoatsü agia Naga yimten nüchiso onük ya
dang mesamadaktsüi asenok kaketreju aser lokti nung
asenok temeten aser senmang küma jembipet jembitsüla.

Ao kin temenen bushia temulung meyiptsü
mapang kati menepogo

~ L.Kika Pongener.
Ao kin-i temenen nangzüka temulung meyipa Tsüngrem

mebushira; tang dang nungi tamajungba tia kati ayitsü menua
mali. Naga lima nung mezüng Khristan yimsu agizükba kin tang
kechi jenjang nung lir (?)...ta khen arokaroka shisadangtsü
mapang ka tongogo. Yerimia ainkari Yirusalem atema mangyima
ajepba.... "Aia nisung sunga aliba yimti-to koda rongjenseta mena
lir, kin rongnung la tulu aliba-to koda amitsür ama küma lir,
yimti rongnung chubatsür ka aliba-to koda tayimer ka küma lir"
(Aiatai-1:1). Yerimia ainkar-i Israel kin tia ngur mangyima
ajepbaji, tanü asen Ao kin asoshi ajepba memesuk no....???
Tsüngremi Israel kin tangar ajak tang nungi balaka shimtet; saka
Israel kini Tsüngrem sendok aser sungyanglutem dangi meyip.
Ijip lima nung alar tia nung lia aliba; iba nungjagi aniteter; par
tetsü-tebou Abraham, Isak aser Yakob dang nangzükba
'Tenangzükba lima' mamatzü aser ninang-mochitzü yima aliba
lima nung parnok molamoshia jangradema lidaktsü. Ajisuaka,
Israel kini Tsüngrem jashitsüsa temenen tulu inyak. Anungji Israel
kin anema Tsüngrem kanga ain adok, Yirusalem yimti alima kin
ajaki akümketa repranga aliba-to tsükchiri aoyi küma tepsa-a
rongdoktsü, aser aiur asangur ajak Babylon-i alar asütsü pur
ao, ajiser, atura nubu tajung tashikar aika tepset.

Tsüngremi Israel kin shimtetba ama asen Ao kin Naga nunger
kin ajunga tang nungi balaka shimtet. Ajisuaka,  tanübo asen
Aotsür Aor lenla ajak nung tangar sulen anidaktsüsa tensa
mapang ka bentsür arua lir. Aji oda, Israel nunger ama alar tia
nungsa meliaka; tanü asen Ao kin lenla ajak nung tangar küpok
lidagi. Küm ishika suia-ogo, asen Aotsür Aor aiur-asangur nubu
tajung, tobur tajung, sempet tajung aketer, kibong tajung chirtem,
langpang sunga nangdaka yur chiyunga-jema alirtem, mozü (Drug)
achiba agi tapayutsüka karbo teret-a mongui taküm samaogo.
Tanüa Aotsür Aor kibong tajung nung soa inteter aiur-asangur
aika jana-ruja nangden dak tesem nung, aser lenmang tezülen
kilentsü (Nalla) nung mozü agi letseter, yi agi meseper ontaktepa
mejanga aliba-a mapang kar nungbo ajurur. Aiur asangur tobur
tajung, nubu tajung, sempet tajung aketer aika mozü-lar aser yi-
lar kümer Rehab centre/Jail nung yua lir. Ano aiur aso-ajen
tajung, tobur tajung aika sen yong pei temang shi yoka
nemzüdagi. Ano aiur asangur nubu tajung aika HIV & AIDS
tashidak keter tsürabur aser adianui sendoker kima yimdong
nung kibur maliba azü (Street Dog) ama nemzür karbo lir.
Tsüngrem o-i ashir, "Lirepatsüka chiyungertem-to yimdong nung
samar, temerem su abener yintetertem-to ruja nangden dak
ontaka lir" (Aiatai-4:1-2). "O kibuba onok dak kechi ataloka lir aji
bilemtetangma. Ajiang onok maksu nung lir, onok senmang
bendanger onok den semloka alir nem agütsüogo" (Aiatai-5:1-5).
T-8: Onok madak alartemi yimsu asür. T-11: Zion nung tetsürtem
Yihuda nung aiurtem teka yia raksatsür. T-15 : Onok mulongjang
nung tepela anenogo, onok tsüngsangba-to mangyim kümogo.
T-16: Onok kolak nungi korang semzüktsüogo. Ashiko, asen
Aotsür Aor tulurtemi anir tilar tashi; teimba kati sorkar rongsen
tim mesui ketdangsua amshiba; mesura asentzüsena  meinyaki
mela-mela bener aruba ochimashi rongsen agi chirnur mesua
intetdaktsüba agi; iba angadi rongsenji chireptsü atema item
atakatem ya atalok asü ta shisadanger....???

(Maneni asüng adok nung...)

Ateta Atsüngba Tsüngrem O
Kechiaser Tsüngrem O taküm aser teinyak aser

anatsü nok ajak dang nungi techiraba; aser taküm
o tenüngla ya ajak ateta tsünga bendangtet aser

temulung tebilemba aser tasa asaba yakta metetba.
Ibri 4:12.

Tsüngrem Oi na mesüngzüktetti kümdaktsür
asü? Kodang nai Laishiba azünger, nai azüngba
Lai tekong jagi na mesüngjemi kümdaktsür asü
? Kodang nai sermon angadir, Lai jagi ne den
jembir ama nai bilemer asü? Nai Tsüngrem Oji
taküm aser nai bilemba ajak bendanger ta nai
metetta arur.

Kodang Tsüngrem Oi ne den jembir ibai teti
nükjitong ka asoshi jembir. Tsüngremi ne
mulung aser na Khrista den akanga sendaka
alitsü asoshi na kechi nüngdaker aji metet. Nai
temenen indang jembiba tebilemtsü kar lira, ne
dangi aruba Oji temeli ajanga arur. Nai tatok
agütsütsü merangya lira Tsüngremer jenjang
nung tatok agütsütsü o jagi sayutsü. Asükümji
ne taküm nung kamdong  takang ka lir.
Tsüngrem ne den ajemtsü atema jembitsü.
Kechi temenen indangsa jembidir jembiang, iba
mapa ajak na Tsüngrem ajanga nokdanger.

Ne tamang nung mesüngjemtetba paidoktsü
lenmang kaji Tsüngremi ne den jembiba mangai
toktsübaji lir. Nai Laishibaji mezüngi toktsütsü
akok aser kong iba o sayur iba nung jagi pilaa
alitsü akok. Shirnoki ibai soter ta nai metet,
nai parnokji sentoktsü akok. Tajungtiba
telangzübaji ken zülur sarasademji lir: "O
Tsüngrem, kü dak bushiang, aser kü mulungjang
metetangma: Ni tendangang, aser kü tebilemba
metetangma" (T.Ken 139:23). Maneni Tsüngrem
O jagi ne mulungjang shidokjang aser temenen
kar ta lira bushitettang (Ef. 5:26). Teti ne taküm
aser Tsüngrem O ajanga ne dang kechi ashir
ana tsüngdaji sendaktepa ali bilemang.
Tsüngrem O-i ne tebilemba aser ne mulungjang
metetter ta metetta Tsüngrem O ajakji süoki ia
agitsü yimya küma alitsü merangang.

January 15, 2026: Tang UK
nung nisung aikati tanela nung
tzürar, aser ibaji ajanga talisa
lanurtemi Laishiba bushir,
taneptsüba aser telangzüba
bushia Tenla kitemi aoer.

Yaküm UK nung Laishiba
aika yokzükogo, aser ibaji 2008
küm sülenbo tang teimba ayokba
lir, ta research ka ajanga
metetdaktsü.

Khristan publisher SPCK
Group-i, 2025 küm UK nung
pound sen million 6.3 jenjang
Laishiba ayok aser ibaji ajanga
record tasen ka yangluogo, ta
metetdaktsü.

Parnokisa, yaküm Laishiba
ayokbaji shilem 134 agi teimba
akümba lir, ta metetdaktsü.

"Iba ya ajanga linük nung
loktiliba tsütsü temelenshi adoka
tamang aser yimsü dangi
meyipba kanga bulua akümba
sayur," ta SPCK Group CEO,
Sam Richardson-i metetdaktsü.

"Covid wara, alima tesem
balala nung rara, AI bulua
amshitepba aser mental health
mejungi akümba densema alima
tesem balala nung yimtenren
aser loktiliba tsütsü tensa
melenshiba mapang nung
nisung aikati taküm nung tetezü
aser tanela jenjang bushir," ta pai

Church (EOC), Catholic aser
Lutheran Arogotem aser Islam
yimsü dang recognise süa lir.
Islam mesüra Orthodox purtemi
Protestant dangi meyiptsü
memelar. Mapang shia
sepaitemi Khristantem ki mita
oa Khristantem apur.

7. Nigeria: Nigeria nung
Fulani telok, Boko Haram aser
ISWAP (Islamic State West
Africa Province)
kiralongrartemi Khristantem
jenti tepseter. Taoba Tir
Muhammadu Buhari yimsüsüba
kübok iba tensa tamajungba
aküm. Sorkari Khristantem
mekümzükteter aser
aibelenertem nem temerenshi
magütsüteter. Alima nung
Nigeria ya asalentong yanglur
Arogo anema inyakba tiyongtsü
tesem ka lir. Talisa northern
Nigerian states nung Sharia
Islamic ozüng kübok
Khristantembo 'second-class'
sensotem ama züngshir. Küm
shia alima nung yimsü dak
sendakba nung Khristantem
teimba tepsetba linükji Nigeria
lir.

8. Pakistan: Pakistan nung
Tsüngrem mezüngmeshiba
ozüng kübok nütsüng ajema
alirtem, talisa Khristantem nem
tiyazü nung tai tonglokja apur
mesüra tepseter. Iba linük nung
nütsüng shilem 1.8 dang
Khristantem lir, ajisüaka
Tsüngrem mezüngmeshiba
ozüng kübok tai tonglokja
alirtem shilem 30 jungnüabo
Khristantem lir.

9. Iran: Iran nung temzüng
kübok recognize asüba
Khristantem aser recognize
masüba Khristantem ta lemsaa
lir. Unrecognized Khristantemji
Islam yimsü toktsür Khristan
yimsü agizükertem lir. Islam
yimsü toktsür Khristan yimsü
agizükertembo ketdangsertemi
dang masü pei kibong
züngsemtemia sendoka
reshikangshir. Iba linük nung
recognize asüba Khristantemji
Armenian aser Assyrian
Khristantem lir saka parnokji
'second-class' sensotem ama
züngshir.

10. Afghanistan: Afghan
nunger Khristantem teimbaka
Islam yimsü toktsür Khristan
yimsü agizükertem lir, anungji
parnoki sadoksadoka tekülem
magiteter. Afghanistan nungbo
Islam yimsü toktsübaji taaktsü
mapa ka ama züngshir aser
Khristan yimsü dangi
meyipertem nem tasüba
temerenshia agütsütsü akok.
Talisa 2021 küm iba linük nung
Taliban yimsüsüba amenokba
sülen nungi Islamic Sharia
ozüng sashia benoker. Kari
danga Islam yimsü toktsür
Khristan yimsü agizükba
metetra par kibong mesüra kini
jendoker mesüra tepseter. Ano
sorkari ibaji metetra
Khristantemi jena aotsüsa
akümer. Iba linük nung talisa
tetsür-tanurtemi timtem tuluba

Alima nung reshikangshi ajangshiba Khristan million 388 jungogo

January 15, 2026: Tang alima
nung yimsü dak sendakba nung
reshikangshi ajangshiba
Khristan million 388 dak tali lir,
ta tan hopta 2026 Open Doors
World Watch List report ajanga
metetdaktsü.

Tesüiba küm ka kija nung
reshikangshi ajangshiba
Khristan million 8 bendenlokogo,
aser iba ya ajanga Khristantem
anema inyakba tensa
tamajungba akümba aser yimsü
dak sendakba nung sorkartemi
tenokdangba balala benokba
jangjar, ta Open Doors nung
chief executive, Ryan Brown-i
metetdaktsü.

Alima nung Khristantem
alitsü atema linük tamajungtiba
50 rongnung linük 14 bo sub-
Saharan Africa nung lir. Alima
nung yimsü dak sendakba nung
Khristantem teimba tepsetba
linükji maneni Nigeria lir,
kechiyong tesüiba küm ka
tsüngda alima nung Khristan
4,849 tepsetba nungi 3,490 bo
Nigeria nung tepsetba lir.

Ryan Brown-i, World Watch
List sangdongba nükjidong ya
osang metetdaktsütsü atema
dang masü saka item linüktem
atema sarasademtsü ajungshitsü
atema lir, ta ashi.

Tesüiba küm 30 dak tali
Open Doors-i World Watch List
renema alima nung
Khristantem alitsü atema linük
tamajungtiba 50 sangdonger,
ajioda taküm-a Open Doors-i
World Watch List sangdongogo.

Iba List nung Khristantem
atema linük tamajungtiba 10 ji
North Korea, Somalia, Yemen,
Libya, Sudan, Eritrea, Nigeria,
Pakistan, Iran aser Afghanistan
linüktem lir.

1. North Korea: Tesüiba küm
30 jungnüa World Watch List
nung linük tamajungtibaji North
Korea lir. North Korea nungbo
Khristan yimsü amangba
metetra idangyongjisa
tepsettsüa akok mesüra labor
camp nung puoka ozüng alema
inyaker ka ama züngshitsü aser
mapa kanga tasak
inyakdaktsütsü. Iba dak alia
kibong züngsemtem anema-a
inyaktsü. North Korea nung
Tenla ki mali, anungji
tamangertem adenshia tekülem
agitsü mesüra sarasademtsü
khenyongi tamakoktsü. Iba linük
nungi jena aoba Khristantema
bushia tanaben par linüki anir
aoba sülen temerenshi tulu
agütsür. Ajioda süaka North

Korea nung Khristan 400,000
shi lir saka parnoki mimshia
Tsüngrem külemer. Tang North
Korea nung Khristan 50,000 shi
tepuokdak lir, anungji parnok
atema sarasademjang, ta Open
Doors-i metetdaktsü.

2. Somalia: Somalia nung
Islamic kiralongrar telok Al-
Shabab aser sorkar na tsüngda
tang rara lir, parnoki Sharia
Islamic ozüng sashia benoker
aser linük nung Khristan yimsü
samatsütsü nükjidong nung
inyaker. Parnoki Khristan aika
tepsetogo, talisa parnoki
Khristan lenirtem bushia
tepseter. Muslim yimsü ya
Somali nunger maitsü amai lir,
anungji na Khristan yimsü dangi
meyipra nai lendong tulu
ajurutsü.

3. Yemen: Tang civil war
aliba linük nung nüburtem kanga
timtemer, talisa Khristantemi
timtem tuluba ajangshir. Iba linük
nung region kar nungbo al-
Qaeda aser Islamic State-i
yimsüsür. Item telok yagi
Khristantem dang maochir aser
linük dangi aruba teyari balala
Muslim nungertem nem dang
agütsür. Mapang shia
Khristantem pua ayur,
reshikangshir mesüra tepseter.
Talisa Houthi kübok aliba
tesemtem nungbo nü ket nung
Laishiba mesüra Khristantem
kaket lira ibaji sensotem
ashioktsüba ama züngshir aser
temerenshi agütsür.

4. Libya: Libya nung Yisu
sülen anidaktsü kanga tasak,
talisa Islam yimsü toktsür
Khristan yimsü agizükertembo
pei kibongia sendoker. Iba linük
nung Islamic kiralongrartem
aser ozüng alema inyakba telok
balalai bendanger Khristantem
puer oa reshikangshir mesüra
tepseter.

5. Sudan: Sudan nung yimsü
temeden alitsü atema
inyaksangshiba mapang nung
yimsüsürtem atsüngdoka rara
adokba ajanga iba nükjidong
matalok. World Watch List nung
Sudan ya jenjang 8 buba nung
ang liasü saka tang tesüsabuba
List nungbo jenjang 5buba
kümogo. Tang Sudan nung
chiyungtsü agi anüngba wara lir
aser nisung million 9 dak tali
jenshiogo. Tang tashi nung
Tenla ki 100 dak tali raksatsüogo
aser Khristan aika pua
tepsetogo.

6. Eritrea: Eritrea nung
sorkari Eritrean Orthodox

ashi.
Osang angazükba agi,

tesüiba küm aika tsüngda UK
nung Khristan nütsüng kanga
ajema kümogo aser
tamangertem anema inyakba
kanga bulua kümogo.

2021 census ajanga
bushitetba agi, England aser
Wales nung nütsüng shilem 46.2
dang Khristantem lir. 2001 küm
nungbo England aser Wales
nung nütsüng shilem 70 bo
Khristantem liasü.

Ajisüaka tawa Bible Society
report ka ajanga GenZ lanurtem
aikati Tenla kidangi aoba
bushiteter aser Tenla kidangi
aoertem shilem 4 dang aliba
nungi shilem 16 kümogo.

Yaküm UK nung Laishiba
teimba ayokba version ji English
Standard Version (ESV) liasü.

UK tesem balala nung
Khristan kaket ayokertemia
mamangertem aikati Laishiba
kanga bulua alitepba
metetdaktsü.

CBN nungi Billy Hallowell-
i, "Iba ya ajanga shisatsü aser
ochi atema tzüraba jangjar.
Nisung aikati Kibuba agizükba
agi Laishiba alitsü atema aoer.
Ibaji ajanga parnok tamang
sayur," ta metetdaktsü.

2025 küm Nigeria nung Islamic teloktemi tepsetba
Khristantem külem asüpila sentong ka agidang tangokba
noksa nung angur.

Yaküm UK nung Laishiba
ayokba shilem 134 agi teimba aküm

OLONG PAITEP   # 7384 TELANGZÜBA

OLONG  PAITEP # 7385

AO OSHI ANGAZÜKDAK:
TANÜ ANGAZÜKTSÜBA OJANG

Tsütenmunger
(n) yimtak mitkar, anogo shia melentepa yim nüka amonger (village
guard)
* Yimtaklirtem ajak mapai omar tsütenmungertemi yim anüker.
Tsütok
(v) ku aser tezüng tsüka adok ( loss of hair)
* Cancer mozü agi dang ku tsütoker.

NAI-A YA METETTER

LANGTSÜNGLEN :
1. Tenükjang, 2. Luden, 3. Kioktsü,
5. Lenti, 7. Tajangzük,
11. teronem, 12. Sempa,
13. Jahaz.

TIPLEN :
1. Telok, 4. Aluru, 6. Ozüng,
8. Emk, 9. Kin, 10. Teti, 12. Süir,
13. Jen, 14. Ola,  16. Talak,
17. Mazük.

TIPLEN
1. Inyaker ajangtetba - (3)
3. Bangsemo adokdak - (5)
6. Shitak mesüi inyak - (7)
7. Ya mimong nung angur - (3)
9. Reprangzük - (4)
10. Tasola - (5)
11. S _ _ _ _ - (4)
13. Yagi ajak ashioktsür - (3)
15. Ki aokba oset - (7)
17. Ak shi nung inokba tasen - (5)
18. Ishika - (3)

LANGTSÜNGLEN
1. Meshidak - (3)
2. Tanaben soshir - (7)
3. Iba anogo - (4)
4. Meshi - (3)
5. Yagi mi tsükloker - (9)
6. Shi tapu ka - (9)
8. Yagi ayimer saka ozü masü - (3)
9. Ajokba shiruru  ka - (7)
12. Inyaktet - (4)
14. _ _ _ hi - (3)
16. Akümli nungi pilar - (3)

1 2 3 4 5

6 7

8 9

10

11

12

13 14 15 16

17 18

1993 küm Kumar Sanu (Kedarnath Bhattacharya)-i
anogo ka nung ken 28 record asüba Guinness World
Record ka yangluteta lir aser iba ya Indian music
history nung kanga dang tongtipang alizüng
rongnung ka ta züngshir.
Iba mapang Kumar Sanu-i küm pungu (1990-1995)
atongtepa Best Male Playback Singer indang Filmfare
Awards ngua liasü.

Agartala, January 15, 2026
(Agencies): January 19 aser
20m anogotem New Delhi nung
Chief Ministers' senden nung
Tripura Chief Minister Dr. Manik
Saha adentsü aser Uttarakhand
Chief Minister Pushkar Singh
Dhami den Anjel Chakma ken o
lemsateptsü.

Uttarakhand Chief Minister
den ajurutepa iba onük
lemsateptsü ta Dr. Saha-i
Nandannagar nung asür Anjel
Chakma'er kinungertem den
ajurutepdang ashi.

December 26 nü Anjel

Chakma asüba sülen pai
Uttarakhand CM Pushkar Singh
Dhami den jembiogo ta Dr. Saha-
isa ashi.

Idangji Uttarakhand CM
Dhami-i ozüngi melaba ama mapa
inyaktsü nangzük ta paisa ashi.

"Iba ken o nung nisung trok
dak tai tonglokja lir aser parnok
rongnungi pungu pua lir. Ano
tanüngba nisung aputsü atema
osang agütsür nem senpet
agütsütsü metetdaktsüogo.
Police-i pa aputsü atema
bushitepdar" ta Dr. Saha-isa
metetdaktsü.

Anjel Chakma'er kibong den
külemi noktaka lir ta sayutsü
atema par ki semdanger ta CM
Saha-isa ashi.

Tripura sorkari asür kibong
nem senotsü teyari agütsüogo
aser Uttarakhand-ia teyari
agütsüogo ta paisa ashi.

"Anjel tebu ya  Border
Security Force (BSF) sepai ka lir
aser pa tang Manipur nung mapa
lemzüka lir. Pai Agartala-i
arunüba ashiba agi ni par kibong
dang shidi ka zülutsü shiogo. Ni
iba atema yariteptsü merangtsü"
ta CM Dr. Saha-isa ashi.

Silchar, January 15, 2026
(Agencies): Silchar nung
amenoka aliba senior advocate
kati Barak Valley nung Gauhati
High Court indang Circuit Bench
mesüra Permanent Bench ka
amenoktsü asüngdangogo.

January 12 nü senior advocate
Dharmananda Deb-i iba
memorandum ya Assam Chief
Minister, Union Minister for Law
and Justice, Chief Justice of India,
Gauhati High Court Chief Justice,
Assam Governor, aser Barak
Valley Development Department
nung Cabinet Minister ajak dangi
copy kaka yokogo.

Guwahati nung Gauhati High
Court ya Barak Valley nungi
kilometer 350 jungnüa pilar lir

aser iba ajanga ken o benokertemi
timtem aika ajurur. Tzüngluruba
mapang, tzümetsüng aser
anentsüh ajanga
senzüsenbongtsü timtemer aser
talisa taintem, shirangertem aser
sensakertemi khuret jenti ajurur
ta Advocate Deb-i züluba shidi
nung shia lir.

"Meta talang pilaba aser
tongteprateptsü tasak asüba agi
nisung aikati writ petitions, public
interest litigations (PILs), mesüra
rongdak nüngdaktem indang
onük mebenoker. Iba ajanga
Articles 14 aser 21 nung shia aliba
ochi obendang angutsü temeten
mangur" ta paisa ashi.

Gauhati High Court-i 2014
aser 2015 nung iba mesükba

shiditem magizük ajisüaka küm
ter jungnüa süiogo aser idangji
Barak Valley nung nütsüng
yongsük aika kümogo aser ken
o tem ama yamaji teimba kümogo
ta paisa metetdaktsü.

Barak Valley nung Mini
Secretariat aser Barak Valley
Development Department amala
amenokba ajanga inyaksangshi
decentralization asüba sayur.
Anungji Barak Valley nung Circuit
Bench mesüra Permanent Bench
ka amenokba ajanga ken o
benokertemi timtem ajuruba
ajema akümtsü, ken o tem
tekaraba bentettsü aser Guwahati
nung principal bench khuret
tajemba akümtsü ta Advocate
Deb-isa shidi nung shia lir.

Imphal, January 15, 2026
(Agencies): Manipur kübok
Naga village yimtsüng ka
nüngshilungtem nung
"Kukiland" aser "Stay Away" ta
zülusa yutsüba atema tejashi
nung gari lenmang mokdanger
lungkak aita arur.

Iba ya Manipur kübok
Kangpokpi district nung lir aser
Ireng Naga yimdaklirtemi
Hombarnep 10:00 ako meta
Ireng road shibanga lir.

Ireng Naga village indang
entry gate raksatsüba aser
nüngshilung nung "Kukiland"
aser "Stay Away" zülua yutsüba
ya Suspension of Operation
(SoO) group Kuki National
Front-President (KNF-P)
züngsemtem asütsü ta
temulung malemer.

Yimtsüng süngküm nung
gari anendak ka den chairs
raksatsür liasü ta  osang

angazüker.
Mapang tela tet makai

noktangba ajanga Tiger Road
mesüra German Road ta ajaba
lenmang nung garitem
anendena lir.  Iba  lenmang
ajanga Churachandpur nungi
Kangpokpi sendakteper aser
ashishitep keta lir.

Iba lenmang ya Kuki
teloktemi sorkar nungi temelaba
melii yanglu aser iba ajanga
Naga kintem den mepetmesü
adoka liasü. Naga kintemi
ashiba agi iba lenmang ajanga
parnok ali atsünga agir.

Iba lenmang ajanga ozüng
alema mapa balala inyaker aser
temelaba melii nisungtem alir,
iba jagi National Green Tribunal
(NGT)-i environmental
clearance maliba ajanga
lenmang yangluba anena atatsü
tetuyuba agütsü.

Kuki-Zo nungeri iba

lenmang lapoktsü atema
Superintendent of Police,
Kangpokpi District nem Joint
Memorandum ka agütsüogo.

Liangmei Naga teloktemi
Churachandpur-Kangpokpi
lenmang shibangba agienang ta
parnoki takhangba agütsü.

Iba lenmang ajanga dang
Kuki-Zo nunger  alidak
sendakteper  aser asaa
shibangba ya magizüker.
Nisungtemi free movement
nung meinprong agütsüba
ajanga tensa raksatsü ana nung
lir ta Kuki teloktemisa ashi.

Iba memorandum nung Kuki
Inpi Sadar  Hills (KISH),
SAHILCA, Committee on Tribal
Unity (CoTU), Thadou Inpi,
Gangte Tribal Union (GTU),
Vaiphei People's Council (VPC)
aser Kuki Women Union-Sadar
Hills (KWU-SH) lennirtemi sign
süa lir.

Barak Valley nung Gauhati High Court kongsang amenoknür

Naga yimtsüng nüngshilung raksatsüba atema lenmang mokdang

Dr. Saha-i Uttarakhand CM den Anjel Chakma onük jembitsü

Gaza atema sensaksem tanabuba shilem tenzüker

Japan, Philippines na defence
tenangzüktepba ana yanglu

Daily Premium Car Seat Booking Service ( TATA Winger AC ).
Book your seat online via our app - just scan the QR code or from
Google play store to download and reserve.
Prefer offline booking ? Contact your nearest counter :

Dimapur (LenzTravels): 8731912892
(Location - ISBT Purana Bazar)

Mokokchung (Assortedcorner): 8414944634
(Location - Marsosang Complex Opp: IDBI Bank)

Current Routes Available:
* Dimapur Mokokchung
* Dimapur Mon
* Dimapur Tseminyu

Travel smart. Travel in comfort. Reserve your premium seat today!

Cairo, Aenjeti/January 15
(Agencies): Hamas lenirtem
aser Gaza nung Palestine
nunger lokti tentet balala
lenirtem, United States-i aniba
Gaza ceasefire tenangzüktepba
tanabuba shilem sensaksemtsü
atema Egypt yimtiba Cairo-i
ogo.

Gaza Stript nung Palestine
nunger telok tem prangbong hadir
toktsütsüba, iba tesem
yanglushitsüba aser Gaza
yimsüsütsüba densema
sensaksem tanabuba shilem nung
ken o balala sensaksemtsü lir.

Hamas indang political
bureau tekolakba adviser kati Al
Jazeera dang Brehostibarnü
ashiba agi, Cairo nung
sensaksem ya Rafah crossings
lapokshitsüba dak rangloker
agitsü, kong Egypt nung

anendena aliba teyari balala
ajunga Gaza-i yoktsüba aser
Israel nunger sepaitem iba
tesem nungi atsüngintsüba
densema lir.

Taher al-Nunu-i, Gaza
süngjema kümdaktsütsü aser aki
ama tensa junga kümdaktsütsü
asoshi Hamas puri mediator
aser alima kintem den
longjemer inyaktsüla ta ashiba
den, mulungtepba ama
inyakyimtem benoka inyaktsü
atema takok tashi
merangdangba tenüngsanga
liasü.

Al-Nunu-isa, ceasefire
raksatsütsü merangba atema
Israel aitsü aser ashiba agi,
crossings lapoka teyari
aitdaktsütsü aser Gaza Strip
nungi Israel nunger sepaitem
anintsü asoshi Hamas puri

mediator tem den inyaktepdar.
Ajisüaka Israeli Public

Broadcasting Corporation-i
ashiba agi, Israel nunger
ketdangsürtemi yellow line-
Gaza anütoklen nung buffer
zone- ya tongtibang tesem ka
aser iba ya Israel tazüokba
kübok dang alitsü.

Israel-i tang Gaza ya shilem
50 dak tema atsünger lir.

Palestine nunger telok balala
nungi lenirtem Bulgarian
diplomat aser yimden yimsüsür
Nickolay Mladenov den
ajuruteptsü liasü, shiba lenisüba
nung yimjung atema US-i
benokba onüktem sensak
asemtsü. US tir Donald Trump-
i, transitional body züngsem
akümtsü atema alima nung lenir
15 tenüng taruba anogo ishika
tsüngda sangdongtsü imlar.

Tokyo, Aenjeti/January 15
(Agencies): Philippines aser
Japan nati Brehostibarnü
defence tenangzüktepba ana
yangluogo, kong linük ana
sepaitem tsüngda supply aser
service tem melenteptsüba
densema lir. Parnok meketa
China-i inyakyim balala benoka
inyakba nokdangtsü asoshi tang
item jenjangtem agidar.

Tokyo aser Manila na
kümtem tsüngda military tsütsü
tesendaktep akangshia arudar
aser Washington den security
partnership ka nung denogo.
Japan-i Philippines nem patrol
boat aser radio gear tem agüja
arudar.

Philippines aser China na
South China Sea nung tesem
kar atema aiben mangatettep
adoka arudar. Beijing-i iba
tzüyim ya tuluba ka parnok
meyong ta ashir, koba
international court-i aitsüogo.

Japanese Foreign Minister
Toshimitsu Motegi-i Philippine
Foreign Secretary Theresa
Lazaro den Manila nung
Acquisition & Cross-Servicing
Agreement nung sign süogo.
Iba tenangzüktepba ajanga linük
ana sepaitem longjemer training
agiba mapang injang, totzü,
chiyongtsü aser tanga
tenüngdakba osettem saru
magi-i agütsütsü temelaba
agütsür.

Motegi aser Lazaro natisa,

Malila indang navay tashi
itshidaktsütsü atema Japan-i
tenla agütsüba rigid-hulled
inflatable boat tem ayutsü asoshi
facility tem yanglutsü atema
Tokyo-i USD million 6 alang
Official ?Security Assistance
package agütsüba
sangdongogo.

Manila nung osangbenertem
den sensaksemba mapang
resupply tenangzüktepba dak
sendakba nung Lazaro-i ashiba
agi, iba ajanga onok tsüngda
military tesendaktep tali
tajungba kümdaktsütsü.

"Künapronglai talisa South
China Sea nung freedom of
navigation aser overflight
densema rule of law
ajungkettsü koda tongtibang aji
angateta lir," ta Lazaro-i shisem.

Motegi-i, pa aser Lazaro
napronglai East aser South
China sea nung tashiyim agi
inyakyim melenshitsü meranga
maneni anemtsü, ta ashi koba
China tenüng metetshi-i
parnok anema jembiba ka ta
angateter.

2024 küm tom nung linük
anapronglai Reciprocal Access
Agreement nung sign asü, koba
ajanga combat exercises
tulutem longjemer agitsü atema
linük anaprongla kati ka dangi
sepaitem yoktsü asoshi
temelaba agütsüogo.  Iba
tenangzüktepba ya September
ita nungi benoka inyaka arudar.

Thailand nung ano crane ka chirepa nisung ana asü

Bangkok, Aenjeti/January
15 (Agencies): Thailand
yimtiba Bangkok tezülen crane
ka chirepba sülen nisung ana
süogo. Linük northeast nung
crane ka tsüka nisung 32
tepsetba sülen anogo ka lir iba
ya atalokogo.

Brehostibarnü Samut
Sakhon province nung chirepba
crane ya highway ka yangluba
nung amshia liasü, koba chirepa
teküboklen aliba lenmang nung
tsüka liasü, ta local district
police station nung
superintendent Police Colonel
Sitthiporn Kasi-i Reuters news
agency dang ashi. Kasa station
nungi police ketdangsür kati
ashiba agi, iba lendong nung ano
nisung pongu yiruogo.

Transport Minister Phiphat
Ratchakitprakarn-i ashiba agi,
lendong nung kasa building firm
densema liasü.

Iba company nem China-i
teyari agütsüba high-speed rail
project shilem ka yanglutsü
asoshi contract agütsü, aser
Bodhbarnü Nakhon
Ratchasima province nung
parnok mapa inyakba tesem
nung crane tulu ka chirepa liasü.

Brehostibarnü iba lendong ya
Paris Inn Garden Hotel jakdang
ataloka liasü, ta local media
sangdong balala ajanga
metetdaktsü. Video balala
ajanga crane chirepba sülen iba
temeket nung aliba jana
prokshiba aser awi mokozü ama
adokba nuogo.

Rama II Expressway kong
lendong ataloka liasü, iba tesem
nung infrastructure project
tongtibang aika benoka
inyakdar, kong tollway yangluba
densema lir. Kümtem tsüngda
iba lenmang nung lendong aika
ataloka arudar aser ibayongji iba
lenmang dang "Death Road" ta
ajar.

Bodhbarnü chirepba crane
ya Thai-Chinese high-speed rail
project nung shilem ka ama ali
nungi talangka ajungketter track
yangluba mapang amshia liasü.
Iba crane ya teküboklen train ka
nung tsük.

Transport Minister
Ratchakitprakarn-i ashiba agi,
lendong atalokba mapang train
nung passenger 195 mena liasü.

Saudi Arabia-i Yemen terenlok atema USD million 500 entoktsü
Riyadh, Aenjeti/January 15
(Agencies): Saudi Arabia-i
USD milion 500 entoka Yemen
south len tesem balala nung
terenlok maparen balala benoka
inyaktsü ta sangdongogo, kong
United Arab Emirates aser
nüjiso bushirtemi mapang
talangka azüoker aliba
tesemtem densema lir. Item
tesemtem ya Saudi-i teyari
agüja iba ita meyipa agiogo.

Separatist Southern
Transitional Council-i taoba
küm Yemen South len tesem
aika atsünga ao aser Saudi
arrtsü tongnüa oa liasü. Riyadh-
i iba jenjang agiba ya par linük
national security amokmeren ka

ta sangdong aser UAE dang
atsüngintsü ayongzükba den
STC atsüngtoktsü atema teyari
agüja liasü.

Bodhbarnü Saudi Defence
Minister Khalid bin Salman-i
alima kintemi agizüker aliba
sorkar aser linük Presidential
Leadership Council züngsem
aika den ajurutepa parnoki
Yemen maneni pusemba
metetdaktsüogo, ta pai X ajanga
metetdaktsü.

Kasa post a jangsa pai
province 10 nung project balala
benoka inyaktsüba aser teyari
agütsütsüba sangdongogo,
kong mozüki,  school aser
lenmangtem yanglutsüba aser

power ta li adokdaktsütsü
atema totzü tenla agütsütsüba
densema lir.

Paisa, Socotra asetkong
nung "The Custodian of the
Two Holy Mosques" ta nüngja
agütsür mosque ka yanglutsüba
sangdongogo. Iba asetkong ya
küm ishika tejakdang tashi
UAE-i atsünger liasü.

Saudi Arabia aser UAE na
taoba mapang Yemen nung
Iran-i teyari agütsüba Houthis
telok anema longjemer inyaka
liasü.

Ajisüaka Gulf nung tashi
taittiba linük ana ya Middle East
nung ken o balala aika nung
mangatettep adoka arudar.

LT. ANGUMLILA OZÜKÜM (MONGSENYIMTI)

Kodanga mamatetba temeim ojala, tanü na sür küm tenem (50
years) renteta arur saka nai onok dang meimba aser nüktzü ayimba
tanü tashi onok taküm nung kodanga mamai lir. Nü terajem shisatsü
aser mapa kecha dena medemdangtsü makokba ne temeim O
teti onok mulung nung lir.

Nai Tsüngrem dang mepizüka toktsü aser na teyanglur
tsüngrem dangi oaka nür chir aser semchirtem tesünep nung jaja-
a arudaki.

     Temeim Chirnurtem, Semchirtem  & Kinungertem

ASO : 1933 ASÜ : 1976

"Pela linüra meranga inyakang
aser dangar meimang."

B I L E M D A N G A N G

VC Peducha aser Mez & Co nati Nagaland Inter-Open Volleyball Tournament kokogo

Kohima, Aenjeti/January 15
(TYO): Volleyball Club (VC)
Peducha and Mez & Co,
Kohima nati 3buba Nagaland
Inter-Open Volleyball
Tournament nung tebur aser
tetsür asaya kokogo. Iba
asayamung ta Kezo jila local
ground nung asaya aser
January 14 nü tembanga liasü.

Anogo ana asayaba
asayamung ya Kohima district
kübok BKK Kezo Town-i
ayongzüka asaya, kong tebur
team 17 aser tetsür team teku
densema team 26-i shilem agia
liasü.

Tebur asaya akokba team
Volleyball Club (VC) Peducha
nem senpet sen 50,000 den

running trophy agütsü.
Runners-up, Chienino

Brothers, Kiruphema nema
senpet sen 30,000 agütsü.
Semifinal tonga asayaba team
BKK Kezo Town aser Tama
Youth Society na nema senpet
agütsüogo.

Teburtem rongnung
Suohumvü nem Best Setter

naroküm aser Kepelhoukho
Vielie nem Best Spiker
naroküm agütsü. Tenaprongla
ya VC Peducha nungi liasü.

Tetsür asaya Mez & Co,
Kohima-i akok aser parnok nem
senpet sen 50,000 agütsü.
Runners-up, Kidima Youth
Organisation nema senpet sen
30,00 agütsü aser semi-finalists

Phesama Youth Organisation
aser Musketeers VC, Pfütsero
nata senpettsüogo.

Linovi Awomi nem Best
Setter naroküm aser Nilivi
Achumi nem Best Spiker
naroküm agütsü. Tenaprongla
Mez & Co, Kohima nungi liasü.

Asayamung shibangba
senteng nung District Project
Officer, Land Resources
Department, Government of
Nagaland, aser Southern
Angami Gazetted Officers'
Krotho (SAGOK) tir Tepunol
Yore alakteta jaoker liasü.

Sentong nung o jembiba
mapang pai takokertem nem
tenüngsang agütsü aser
asayartem nem sabang tajung
agütsüba atema BKK Kezo
Town dang kanga pelaba
lemsatep. Paisa takokertem
nem sempet lemja liasü.

Asayamung shibangba
sentong ya Victory Church of
All Nations, Kohima Pastor
Mhalevilie Yongo lenisüba nung
agi aser tepela o H. Rokopra
Mekro, Pastor, Koinonia Prayer
Centre (KPC).-i jembia liasü.

Tepunol Yore den 3rd Nagaland Inter-Open Volleyball Tournament ayongertem aser tetsür asaya akokba team tangokba
noksa nung angur.

Aenjeti/January 15, 2026
(Agencies): Pakistan Cricket
Board (PCB)-i iba ita tatemlen
linük nung Australia den T20I
asayamung ka asayatsü aliba
atema mapanglem
sangdongogo.

T20I asayamung nung asaya
asem ya Gaddafi Stadium,
Lahore nung January 29, 31 aser
Feburary 1 nü asayatsü lir, ta
PCB-i metetdaktsüogo.

Iba asayamung ya team
anaprongla atema kanga
tongtibang asütsü, kechiyong iba
asayamung tembangba sülen
ICC Men's T20I World Cup
2026 asayatsü lir, kong Pakistan
Group A aser Australia Group
B nung ata lir.

Aenjeti/January 15, 2025
(Agencies): Defending
champion Jannik Sinner
Australian Open mezüngbuba
round-bo akoktsü kanga
tasakbo masütsü saka pa semi-
final nungbo Novak Djokovic
den ajuruteptsü akok.

Italy nunger world No.1
asayar ya iba asayamung nung
mezüngbuba asaya France
nunger  Hugo Gaston den
asayatsü, saka pa semifinal
nungbo iba asayamung terben
koker alisang Djokovic den
asayatsü akok.

Sinner-i taoba küm AO final
nung Alexander Zverev akok
aser iba sülen Wimbledon aser
ATP Finals-a  koka liasü.
Melbourne nung pai taküm iba
asayamung asembenbuba
atonga kokra pa ya Open era
nung Djokovic sülen iba alizüng
tongtetba mezüngbuba asayar
asütsü.

Kasa mapang nung
Djokovic, shiba Grand Slam
25buba akoktsü merangdar, pa
mezüngbuba round nung Spain
nunger asayar Pedro Martinez
den asayatsü.

Tebur asaya nung ano
Carlos Alcaraz mezüngbuba
asaya Australia nunger asayar
Adam Walton den asayatsü. Pa
tang mezüngbuba iba
asayamung akoktsü

merangdar. Asaya kokyonga
tura Alcaraz semifinal nung
taoba küm runner-up Zverev
den asayatsü.

Sixth seed Alex de Minaur
mezüngbuba round nung taoba
mapang world No.6 Matteo
Berrettini den asayatsü aser
Zverev-a Gabriel Diallo den
asayatsü.

Tetsür  asaya nung
champion Madison Keys
mezüngbuba asaya Ukraine
tsür  qualifier Oleksandra
Oliynykova den asayatsü.

Top seed Sabalenka
mezüngbuba round France tsür
Tiantsoa Rakotomanga
Rajaonah den asayatsü aser la
semifinal nung Coco Gauff den
asayatsü akok,  shiba
mezüngbuba asaya Kamilla
Rakhimova den asayatsü.

Gauff tanabuba round nung
arishi küm 45 tain Venus
Williams den asayatsü akok,
shiba nem wildcard ka
agütsüogo.

Second seed Iga Swiatek
mezüngbuba round nung
qualifier ka den asayatsü aser
semifinal nung Amanda
Anisimova den asayatsü akok.
Poland tsürla yagi Grand Slam
asembo kokogo saka Australia
Open mekoki lir.

Australian Open ya
Deobarnü tenzüktsü.

2022 küm March-April ita
sülen Australia team tang agi
tasembenbuba Pakistan nung
asayatsü lir. 2022 küm parnok
Test asem, ODI asayamung ka
aser T20I asaya ka asaya liasü.
Parnok ICC Champions Trophy
2025 nung asaya asem Pakistan
nung asayaogo.

Australia team nung Josh
Hazlewood, Pat Cummins aser
Tim David nunger ajak tang yirur
temang anepaluba mapang lir.
Kasa mapang nung Pakistan
nunger asayar Shaheen Shah
Afridi-a Big Bash League nung
yiruba sülen tang masayai lir.

PCB COO Sumair Ahmed
Syed-i, Australia team
pelashishia jaokogo aser ashiba

agi, iba asayamung ya Pakistan
nunger cricket fan tem atema
marquee event ka ta ashi.

"Lahore nung Australia team
den T20I asaya asem ayongzüka
asayatsü atema onok yongya
atar. Pakistan Cricket fan tem
atema iba asayamung asaya-a
küm kanga junga tenzüktsütsü
aser ni parnok dang telong junga
arua team anaprongla pusema
asaya reprangtsü mepshir," ta
Syed-i ashi.

Pakistan team tesüsa Sri
Lanka den T20I asayamung ka
asayaogo koba draw nung
tembanga liasü. Kasa mapang
nung Australia team-i Ashes
asayamung nung England team
4-1 agi kokogo.

Aenjeti/January 15, 2025
(Agencies): Dutch nunger
Sjoerd Marijne, tanaben India
tetsür hockey team chief coach
kümogo. Pa 2017 nungi 2021
tashi küm pezü India tetsür
hockey team coach liasü.

Pa lenisüba nung India
tetsür  team-i otsüsütsüsa
Tokyo Olympics nung
pezübuba nung tembangba
sülen pa ya hopta ana
tejakdang maneni iba mapa
abentsü asoshi shima liasü.

Hockey India-i, linük nung
saisabong ketdangsür
tongtibangtem aser federation
ketdangsürtemi Marijne
agizükba noksa lemsatepa
liasü.

Marijne-ia, pa IGI Airport
tonga aruba sülen tangokba
noksa ka lemsatep aser "tashi
tasen nung asendenshir India-i
meyipa arur," ta  caption
enoktsü.

Arisihi küm 51 tain coach
nem ya Matias Vila-i teyari
agütsütsü, shiba team indang
analytical coach asütsü.

Marijne asoshi mezüngbuba
tongtibang mapaji tetsür World
Cup Qualifiers asütsü, koba
Hyderabad nung March 8 nungi
14 tashi asayatsü lir.

Pai Harendra Singh
melenogo, shiba team-i junga
masayatetba sülen December
ita mapa nungi anena liasü.

Mezüng chief coach ama

inyakba mapang Marijne
lenisüba nung India tetsür
hockey team 2017 küm World
League semi-finals-i ai aser
2018 Women's Asian
Champions Trophy aser
Jakarta Asian Games nung
silver medal ngua liasü. 2019
küm India team-i FIH Olympic
Qualifiers nung aggregate nung
6-5 agi USA koka Tokyo
Olympics atema qualify asü.

2021 küm Tokyo nung
bronze medal atema asaya
nung Great Britain makokba
sülen Marijne-i caoch mapa
tokja liasü.

National coaching camp
January 19 nü nungi Bengaluru
kübok SAI nung tenzüktsü lir.

PCB-i Australia den T20I asayamung atema mapanglem sangdongogo

Sjoerd Marijne India tetsür hockey team head coach kümogo

2026 Austraila Open fixture sangdongogo

